
ԱՄՓՈՓԱԹԵՐԹ
«ՀԱՏՈՒԿ ՊԵՏԱԿԱՆ ՊԱՇՏՊԱՆՈՒԹՅԱՆ ԵՆԹԱԿԱ ԱՆՁԱՆՑ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐՈՒՄ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԶԻՆՎԱԾ ՈՒԺԵՐԻ ԿԱՐԳԱՊԱՀԱԿԱՆ ԿԱՆՈՆԱԳԻՐՔ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԱՐՏԱՔԻՆ ՀԵՏԱԽՈՒԶԱԿԱՆ ԳՈՐԾՈՒՆԵՈՒԹՅԱՆ ԵՎ ԱՐՏԱՔԻՆ ՀԵՏԱԽՈՒԶՈՒԹՅԱՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 
	1. ՀՀ առողջապահության նախարարություն
	22.12.2023թ.

	
	№ ԼՆ/11.1/29909-23

	Դիտողություններ և առաջարկություններ չունի:
	

	2. ՀՀ արտաքին հետախուզության ծառայություն
	25.12.2023թ.

	
	№ 31-2023

	««Հատուկ պետական պաշտպանության ենթակա անձանց անվտանգության ապահովման մասին» օրենքում և հարակից օրենքներում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ դիտողություններ չունենք:
Միաժամանակ առաջարկում ենք «Պետական գույքի կառավարման մասի» 2014 թվականի նոյեմբերի 20-ի ՀՕ-158-Ն օրենքի 1-ին հոդվածի 2-րդ մասի 2-րդ կետը շարադրել հետևյալ խմբագրությամբ.

«2) պաշտպանական, սահմանային, քաղաքացիական պաշտպանության, ինչպես նաև ազգային անվտանգության և պետական պահպանության բնագավառների պետական կառավարման լիազորված մարմինների և Արտաքին հետախուզության ծառայության տիրապետմանը և օգտագործմանը հանձնված պետական գույքի վրա, որն իր նշանակությամբ նախատեսված է գաղտնի աշխատանքների կատարման համար:»:
	Ընդունվել է 
Նախագիծը խմբագրվել է:

	3. ՀՀ վարչապետի աշխատակազմի քաղաքացիական ծառայության գրասենյակ
	27.12.2023թ.

	
	№ 42/43.7/45010-2023

	«Հատուկ պետական պաշտպանության ենթակա անձանց անվտանգության ապահովման մասին» օրենքում և հարակից օրենքներում  փոփոխություններ և  լրացումներ կատարելու մասին» օրենքների նախագծերի վերաբերյալ հայտնում ենք հետևյալը՝

1.  Նախագծերի փաթեթում ներառված «Հանրային ծառայության մասին» օրենքում լրացում կատարելու մասին» օրենքի նախագծով (այսուհետ՝ Նախագիծ) նախատեսվում է գործող «Հանրային ծառայության մասին» օրենքի 3-րդ հոդվածի 3-րդ մասում կատարել լրացում և նախատեսել Պետական պահպանության ծառայությունում ծառայությունը՝ որպես պետական ծառայության առանձին տեսակ:
Հաշվի առնելով, որ օրենսդրական փոփոխությունների նախագծերով առաջարկվող կարգավորումներն ուղղակիորեն առնչվում են հանրային ծառայության շրջանակին, հարկ ենք համարում Նախագծով առաջարկվող փոփոխությունը դիտարկել հանրային ծառայության ընդհանուր գաղափարաբանության տրամաբանության լույսի ներքո՝ հաշվի առնելով հանրային ծառայության համակարգում Կառավարության կողմից որդեգրված և շարունակաբար իրականացվող քաղաքականության ուղղությունները։

Այսպես՝ հանրային ծառայության համակարգի բարեփոխումների առաջնային խնդիրներից էր պետական ծառայության հատվածականության վերացումը և քաղաքացիական ծառայության ինչպես հորիզոնական, այնպես էլ ուղղահայաց շրջանակի ընդլայնումը և պետական ծառայությունը կարգավորող երկրորդային օրենսդրական կարգավորումների նվազեցումը: Բարեփոխումների շրջանակներում հենց այս թիրախների ընտրությունը պատահական չէր, այլ պայմանավորված էր նախ իրավակիրառ պրակտիկայում ոչ միասնական, «խայտաբղետ» կարգավորումների պայմաններում ծագող խնդիրներից, որոնք խարխլում էին պետական ծառայության հիմքերը, ինչպես նաև իրականացված փոփոխությունները միտված էին հանրային ծառայությունը միջազգային ստանդարտներին համապատասխանեցնելուն։ 

Վերոհիշյալ խնդիրները վերհանվել են ՄԱԶԾ, ԵԱՀԿ, ԵՄ/ՏՀԶԿ SIGMA ծրագրի և Համաշխարհային բանկի փորձագետների կողմից իրականացված գնահատումներից և դրանց հիման վրա ներկայացված առաջարկություններից, որոնք բխում են Հանրային կառավարման եվրոպական սկզբունքներից, Եվրոպական հարևանության քաղաքականության երկրների համար Հանրային կառավարման սկզբունքների շրջանակից և այլն։ Այդ բարեփոխումների արդյունքում 2018 թվականի մարտի 23-ին ընդունվեցին «Քաղաքացիական   ծառայության  մասին»  ՀՕ-205-Ն և «Հանրային  ծառայության  մասին»  ՀՕ-206-Ն նոր օրենքները, որոնց համաձայն՝ քաղաքացիական ծառայության համակարգը ընդլայնվեց՝ ընդգրկելով պետական կառավարման նոր մարմիններ: Հարկ է նշել, որ «Քաղաքացիական ծառայության մասին» օրենքի (այսուհետ՝ Օրենք) 44-րդ հոդվածով ամրագրված առանձնահատկությունները արտացոլում են հենց վերոնշյալ բարեփոխումների արդյունքում արձանագրված ձեռքբերումները։ Ընդ որում, Օրենքով նշված առանձնահատկությունների նախատեսումը պատահական չէ, այլ հիմնված է պետական մարմիններին վերապահված գործառույթների խորը վերլուծության արդյունքների վրա։ Մասնավորապես` Օրենքի գործողության շրջանակից դուրս լինելու համար անհրաժեշտ է ունենալ այնպիսի առանձնահատկություններ, որոնց պայմաններում Օրենքի կարգավորումների տիրույթում գործելը դառնում է անհնարին՝ խոչընդոտելով պետական այս կամ այն մարմնի կողմից իրեն վերապահված գործառույթների պատշաճ իրականացմանը։ 

Հարկ ենք համարում նախագծային կարգավորումները դիտարկել նաև Կառավարության 2021-2026 թվականների ծրագրի (այսուհետ՝ Ծրագիր) համատեքստում։ Այսպես՝ Ծրագրի 6.3-րդ բաժնում, որը վերաբերում է հանրային ծառայության համակարգին և մարդկային ռեսուրսների կառավարմանը, նախատեսված է, որ հանրային ծառայության և մարդկային ռեսուրսների կառավարման բնագավառում Կառավարությունը նախաձեռնելու է մի շարք քայլեր, այդ թվում՝ վերանայելու և արդիականացնելու է հանրային ծառայության համակարգը՝ ապահովելով միասնական հորիզոնական համակարգ, մասնավորապես՝ պետական համակարգում աշխատողների կարգավիճակը սահմանող, պաշտոնների դասակարգման, աշխատանքի ընդունման և ազատման, կատարողականի գնահատման, վերապատրաստումների և այլ հարաբերությունները կարգավորող միասնական օրենսդրություն։ Ծրագրի 6.3-րդ բաժինը, ինչպես նաև ոլորտում Կառավարության որդեգրած և իրականացվող քաղաքականությունը շարունակում են միտված լինել պետական ծառայության հատվածականության նվազեցմանը։

Վերոգրյալի համատեքստում հայտնում ենք, որ Նախագծի և հարակից օրենքներում փոփոխություններ և լրացումներ կատարելու մասին օրենքների նախագծերի ուսումնասիրությունը թույլ է տալիս փաստել, որ առկա չէ գործառույթների այնպիսի բացառիկություն, որը կհիմնավորեր պետական ծառայության գործող տեսակներից տարբերվող պետական ծառայության առանձին տեսակի նախատեսումը։ Հարկ է նշել նաև, որ «Հանրային ծառայության մասին» օրենքի 3-րդ հոդվածի 3-րդ մասում ամրագրված պետական ծառայության շրջանակը պատահական չէ, այլ այս կամ այն ծառայությունը որպես պետական ծառայության ինքնուրույն տեսակ նախատեսելու հիմքում ընկած է նշված ծառայությունում ընդգրկված պետական ծառայողների կողմից իրականացվող գործառույթների առանձնահատկությունը, հետևաբար Նախագծով առաջարկվող կարգավորումը հիմնավոր համարելու համար առնվազն անհրաժեշտ է ներկայացնել գործառույթների այնպիսի բացառիկություն, դրանց իրականացման այնպիսի առանձնահատկություններ, որոնք չեն կարող պատշաճ իրացվել արդեն իսկ առկա պետական ծառայության որևէ տեսակի, տվյալ դեպքում՝ ազգային անվտանգության մարմիններում ծառայության պայմաններում։ 

Ավելին՝ հարկ է նշել նաև, որ «Պետական կառավարման համակարգի մարմինների մասին» օրենքում փոփոխություն և լրացում կատարելու մասին» 2022 թվականի դեկտեմբերի 23-ի ՀՕ-611-Ն օրենքի 3-րդ հոդվածի 2-րդ մասի համաձայն՝ Պետական պահպանության ծառայությունը ստեղծվել է Ազգային անվտանգության ծառայությունից առանձնացման եղանակով, իսկ մինչ այդ Պետական պահպանության ծառայությունը գործում էր Ազգային անվտանգության ծառայության կառուցվածքում՝ գրասենյակի կարգավիճակով և ազգային անվտանգության մարմիններում ծառայությունը կարգավորող օրենսդրությանը համապատասխան իրականացնում էր օրենքով իրեն վերապահված գործառույթները։ Այս պայմաններում հարկ է նկատել, որ թե Ազգային անվտանգության ծառայության կառուցվածքում՝ որպես Պետական պահպանության գրասենյակ, թե Ազգային անվտանգության ծառայությունից առանձնացման եղանակով՝ որպես առանձին ենթակա պետական մարմին՝ Պետական պահպանության ծառայության ստեղծման ժամանակ, թե նախագծային կարգավորումներով Պետական պահպանության ծառայությանը չեն վերապահվում ծառայությանն բնորոշ առանձնահատկություն կամ առանձնահատուկ գործառույթներ, որոնց հաշվառմամբ Պետական պահպանության ծառայությունում ծառայությունը կտարբերվի ազգային անվտանգության մարմիններում ծառայությունից, և որոնք կարող են հիմք հանդիսանալ պետական պահպանության ծառայությունը՝ որպես պետական ծառայության առանձին տեսակ նախատեսելու համար:

Բացի այդ, հարկ է նկատել ունենալ, որ Նախագծով «Հանրային ծառայության մասին» օրենքի 3-րդ հոդվածի 3-րդ մասում լրացվում է պետական պահպանության ծառայությունում ծառայությունը՝ որպես պետական ծառայության առանձին տեսակ։ Այս կապակցությամբ հայտնում ենք, որ հիշյալ նախագծով, ըստ էության, փաստացի նոր ծառայության անվանում չի սահմանվում, քանի որ «պետական պահպանության ծառայությունում» ձևակերպման առաջին բաղադրիչը Պետական պահպանության ծառայության՝ որպես ենթակա պետական մարմնի անվանումն է, իսկ երկրորդ բաղադրիչը պարզապես «ծառայություն» բառն է, հետևաբար Նախագծով առաջարկվող կարգավորմամբ բացակայում է պետական ծառայության նոր տեսակի անվանումը, ինչը մեկ անգամ ևս փաստում է պետական ծառայության առանձին տեսակ նախատեսելու անհրաժեշտության բացակայությունը։

Ամփոփելով վերոգրյալը՝ կարող ենք փաստել, որ նախագծային կարգավորումները, այդ թվում՝ Պետական պահպանության ծառայությունում  ծառայության՝ որպես պետական ծառայության առանձին տեսակի նախատեսումը, չեն բխում հանրային ծառայության ոլորտում իրականացվող պետական քաղաքականությունից, բացի այդ, բացակայում է պետական ծառայության առանձին տեսակ նախատեսելու համար անհրաժեշտ անկյունաքարային հանգամանքը, այն է՝ այնպիսի բացառիկ գործառութային առանձնահատկությունների առկայություն, որը բացառում է համապատասխան մարմնի գործունեությունը ազգային անվտանգության մարմիններում ծառայության համակարգում։

Վերոշարադրյալի հաշվառմամբ պետական ծառայության նոր (առանձին) տեսակ ստեղծելու հարցում, ինչպես նաև հանրային կառավարման բարեփոխումների, հանրային ծառայությունների և մարդկային ռեսուրսների կառավարման ոլորտներում Կառավարության որդեգրած քաղաքականության համատեքստում Վարչապետի աշախատակազմի քաղաքացիական ծառայության գրասենյակը առաջարկում է ձեռնպահ մնալ Նախագծով առաջարկվող կարգավորումներից՝ առանձին ծառայություն ստեղծելու մասով՝ չխաթարելով հանրային ծառայության ոլորտում իրականացված և շարունակական բնույթ կրող բարեփոխումների բնականոն ընթացքը։ 
	Ընդունվել է 
««Հանրային ծառայության մասին» օրենքում լրացում կատարելու մասին» օրենքի նախագիծը հանվել է շրջանառությունից:

	2. Նախագծերի փաթեթում ներառված «Հատուկ պետական պաշտպանության ենթակա անձանց անվտանգության ապահովման մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ նաև՝ Նախագիծ) վերաբերյալ հայտնում ենք հետևյալը՝

1) Նախագծի 5-րդ հոդվածի համաձայն՝ Ծառայության առանձին պաշտոններում ծառայության անցնելու համար ծառայության պետի թույլտվությամբ բացառիկ դեպքերում կարող են ծառայության ընդունվել 30-ից ավելի բարձր տարիք ունեցող քաղաքացիներ։


Այս կապակցությամբ հայտնում ենք, որ Նախագծով առաջարկվող կարգավորումը խնդրահարույց է իրավական որոշակիության սահմանադրական սկզբունքի համատեքստում, քանի որ նախագծային կարգավորումներից պարզ չէ «բացառիկ դեպքերում» ձևակերպման իրավական բովանդակությունը, մինչդեռ իրավական որոշակիության սահմանադրական սկզբունքի համաձայն՝ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:


Հաշվի առնելով վերոգրյալը՝ անհրաժեշտ է Նախագծով նախատեսել բացառիկ դեպքերը, որոնց առկայության պարագայում Պետական պահպանության ծառայության պետի թույլտվությամբ ծառայություն կարող են ընդունվել 30-ից ավելի բարձր տարիք ունեցող քաղաքացիները՝ ապահովելով իրավական նորմի կանխատեսելիությունը, որոշակիությունը և հստակությունը։
	Ընդունվել է 
Առաջարկվող կարգավորումը հանվել է Նախագծից:

	2) Նախագծի 7-րդ հոդվածի 7-րդ մասով նախատեսվում է «Հատուկ պետական պաշտպանության ենթակա անձանց անվտանգության ապահովման մասին» գործող օրենքի 16.2-րդ հոդվածը լրացնել 7.1-ին մասով, որի համաձայն՝ գործող օրենքի 16.2-րդ հոդվածի 7-րդ մասով նախատեսված պետական մարմինների և ծառայության պաշտոնների համապատասխանությունը սահմանում է Կառավարությունը:
Այս կապակցությամբ հարկ է նկատի ունենալ, որ Կառավարության որոշմամբ սահմանվում է ոչ թե պետական մարմինների, այլ հանրային ծառայության առանձին տեսակներով նախատեսված պաշտոնների համապատասխանությունը, հետևաբար անհրաժեշտ է Նախագծի 7-րդ հոդվածի 7-րդ մասով գործող օրենքի 16.2-րդ հոդվածում լրացվող 7.1-ին մասից հանել պետական մարմինների համապատասխանությունը սահմանելու վերաբերյալ ձևակերպումը։
	Չի ընդունվել
Հարկ է նշել, որ մի շարք պետական մարմինների պաշտոնների համապատասխանությունը սահմանվել է Կառավարության 30.04.2009թ. №550-Ն որոշմամբ: Նախագծով նախատեսվում է լիազորող նոր սահմանել հետագայում վերոնշյալ որոշման մեջ համապատասխան լրացում կատարելու համար:

Մինչդեռ հանրային ծառայության առանձին տեսակներով նախատեսված պաշտոնների, դասային կոչումների և աստիճանների համապատասխանությունը սահմանվել է Կառավարության 09.08.2018թ. №911-Ն որոշմամբ:

	3) Նախագծի 9-րդ հոդվածով «Հատուկ պետական պաշտպանության ենթակա անձանց անվտանգության ապահովման մասին» օրենքի «Ծառայության ծառայողի վարձատրությունը» վերտառությամբ 17.1-ին հոդվածը շարադրվում է նոր խմբագրությամբ, որի համաձայն՝ իրավական կարգավորումներ են նախատեսված նաև հավելավճար հաշվարկելու նպատակով իրականացվող ատեստավորման գործընթացի վերաբերյալ։ Այս կպակցությամբ հարկ է նկատի ունենալ, որ  «Նորմատիվ իրավական ակտերի մասին» օրենքի 14-րդ հոդվածի 8-րդ մասի համաձայն՝ օրենսդրական ակտի հոդվածները ունենում են վերնագրեր (․․․): Հոդվածների վերնագրերը համապատասխանում են հոդվածների բովանդակությանը (․․․): Հիմք ընդունելով հիշյալ օրենսդրական կարգավորման պահանջը՝ առաջարկում ենք նոր խմբագրությամբ շարադրվող 17․1-ին հոդվածի 3-23-րդ մասերը նախատեսել «Ծառայության ծառայողի ատեստավորումը» վերտառությամբ առանձին հոդվածով։
	Մասամբ է ընդունվել
Հաշվի առնելով, որ 17․1-ին հոդվածի 3-23-րդ մասերով սահմանված՝ հավելավճար հաշվարկելու նպատակով իրականացվող ատեստավորման հետ կապված դրույթները անխզելիորեն փոխկապակցված են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով ամրագրված վարձատրության սկզբունքների հետ, ուստի 17․1-ին հոդվածի 3-23-րդ մասերը առանձին հոդվածով նախատեսելը նպատակահարմար չէ: Միևնույն ժամանակ հոդվածի վերնագիրը խմբագրվել է, որպեսզի այն լիովին արտացոլի հոդվածի բովանդակությունը:

	4) Նախագծի 9-րդ հոդվածով գործող օրենքի 17․1-ին հոդվածի նոր խմբագրությամբ շարադրվող 19-րդ մասով նախատեսվում է սահմանել, որ եթե առաջխաղացման կարգով բարձր պաշտոնի նշանակված ծառայողի ատեստավորման արդյունքներով կայացվում է «ենթակա չէ հավելավճար հաշվարկելու» եզրակացությունը, ապա նա շարունակում է ստանալ նախորդ պաշտոնի համար հաշվարկված հավելավճարը՝ մինչև սույն հոդվածի 9-րդ մասով սահմանված ժամկետի ավարտը:
Նախագծով առաջարկվող կարգավորման վերաբերյալ հայտնում ենք, որ նախագծային կարգավորումները խնդրահարույց են և չեն համապատասխանում «Հատուկ պետական պաշտպանության ենթակա անձանց անվտանգության ապահովման մասին» օրենքով նախատեսված ատեստավորման ինստիտուտի, այդ թվում՝ հավելավճարի հաշվարկման կարգավորումների տրամաբանությանն ու նպատակներին, հետևաբար գտնում ենք, որ այս առումով Նախագծի 9-րդ հոդվածով գործող օրենքի 17․1-ին հոդվածի նոր խմբագրությամբ շարադրվող 19-րդ մասը ունի լրացուցիչ վերանայման կամ խմբագրման անհրաժեշտություն:
	Ընդունվել է 

Նախագիծը խմբագրվել է:

	4. ՀՀ անվտանգության խորհրդի գրասենյակ
	27.12.2023թ.

	
	№ 40.89/44999-2023

	1. ««Հատուկ պետական պաշտպանության ենթակա անձանց անվտանգության ապահովման մասին» օրենքում լրացումներ և փոփոխություններ կատարելու մասին» ՀՀ օրենքի նախագծի առնչությամբ հայտնում ենք՝ 

1) 5-րդ հոդվածի 1-ին մասում «առանձին պաշտոններում» և «բացառիկ դեպքերում» օգտագործված եզրույթները խնդրահարույց են իրավական որոշակիության Սահմանադրական սկզբունքի տեսանկյունից: Դրանով պայմանավորված՝ առաջարկում ենք 5-րդ հոդվածի 1-ին մասը շարադրել հետևյալ խմբագրությամբ.

«1. Ծառայությունում ծառայության անցնելու համար ծառայության պետի թույլտվությամբ կարող են ծառայության ընդունվել 30-ից ավելի բարձր տարիք ունեցող քաղաքացիներ:»:
	Մասամբ է  ընդունվել

Առաջարկվող լրացումը հանվել է Նախագծից

	2) 16-րդ հոդվածի 5-րդ մասի համաձայն՝ Ծառայության զինծառայողների միասնական համազգեստի և տարբերանշանների նկարագիրը հաստատում է վարչապետը։ Հաշվի առնելով Անվտանգության խորհրդի գրասենյակում կազմակերպված քննարկումները, ինչպես նաև ուժային կառույցներում հնարավորինս միատեսակ մոտեցում կիրառելու պահանջը՝ առաջարկում ենք «վարչապետը» բառը փոխարինել «կառավարությունը» բառով: 
	Չի ընդունվել
Վարչապետին ենթակա պետական մարմինների (ուժային կառույցների՝ ՀՀ ԱԱԾ, ՀՀ ՊՊԾ, ՀՀ ԱՀԾ) ծառայողների համազգեստը, համաձայն գործող կարգավորումների,  հաստատում է վարչապետը, ուստի նախագծում առաջարկվող փոփոխության անհրաժեշտություն չկա:

	3) Առաջարկում ենք քննարկել նաև 7-րդ հոդվածի 6-րդ մասում պետական եկամուտների կոմիտեի մաքսային ծառայությունը նախատեսելու նպատակահարմարությունը:
	Չի ընդունվել

Առաջարկը քննարկվել է և գտնվել է ոչ նպատակահարմար: Միևնույն ժամանակ հարկ է նշել, որ ՀՀ ՊԵԿ մաքսային ծառայության աշխատակիցները ցանկության դեպքում կարող են ծառայության անցնել ՀՀ ՊՊԾ-ում ընդհանուր հիմունքներով:

	4) Առաջարկում ենք 13-րդ հոդվածի 5-րդ մասում «ցանկացած տեսակի զենքի» բառերից հետո լրացնել «կամ որպես զենք օգտագործվող առարկաների» բառերով, իսկ «կամ այնպիսի առարկաների կիրառմամբ, որոնք կառուցվածքով նման են իսկական զենքի կամ արտաքնապես չեն տարբերվում դրանից» բառերը հանել:
	Չի ընդունվել
Նախագծով առաջարկվող կարգավորումներն առավել ընդգրկուն են և սպառիչ:

	2. ««Հայաստանի Հանրապետության զինված ուժերի կարգապահական կանոնագիրք» օրենքում փոփոխություն և լրացումներ կատարելու մասին» ՀՀ օրենքի նախագծի՝

1) վերնագրում առաջարկում ենք «լրացումներ» բառը փոխարինել «լրացում» բառով՝ հաշվի առնելով, որ կատարվում է մեկ լրացում:
	Ընդունվել է

	2) 2-րդ հոդվածում «և տեղակալները,» բառերն առաջարկում ենք հանել, քանի որ խրախուսանքի կամ կարգապահական տույժի տեսակները կիրառվում են իրավական ակտով, իսկ ենթակա պետական մարմնի ղեկավարները ՀՀ օրենսդրությամբ իրավասու չեն ընդունելու ենթաօրենսդրական իրավական ակտեր:
	Ընդունվել է

	3. Առաջարկում ենք ««Հանրային ծառայության մասին» օրենքում լրացում կատարելու մասին» ՀՀ օրենքի նախագիծը հանել շրջանառությունից՝ հաշվի առնելով այն հանգամանքը, որ պետական ծառայության նոր տեսակ չի ստեղծվում, իսկ համաձայն «Հատուկ պետական պաշտպանության ենթակա անձանց անվտանգության ապահովման մասին» ՀՀ օրենքի 16-րդ հոդվածի 1-ին մասի՝ Ծառայության սպաները և ենթասպաները զինծառայողներ են:
	Ընդունվել է 

««Հանրային ծառայության մասին» օրենքում լրացում կատարելու մասին» օրենքի նախագիծը հանվել է շրջանառությունից:

	4. Առաջարկում ենք «Զինվորական ծառայության և զինծառայողի կարգավիճակի մասին» օրենքում լրացում կատարելու մասին» ՀՀ օրենքի նախագծով լրացում կատարել նաև 6-րդ հոդվածի 1-ին մասի 2-րդ կետում՝ զինվորական ծառայության սկիզբը հաշվառելու նպատակով:
	Մասամբ է ընդունվել
Առաջարկվող լրացումը հանվել է Նախագծից



	5. ՀՀ քննչական կոմիտե
	26.12.2023թ.

	
	№ 01/22/414336-2023

	Դիտողություններ և առաջարկություններ չունի:
	

	6. ՀՀ գլխավոր դատախազություն
	27.12.2023թ.

	
	№ 2015-363-2023

	Դիտողություններ և առաջարկություններ չունի:
	

	7. ՀՀ պաշտպանության նախարարություն
	29.12.2023թ.

	
	№ ՊՆ/510/8932

	Առաջարկում ենք «Զինվորական ծառայության և զինծառայողի կարգավիճակի մասին» օրենքում լրացում կատարելու մասին» ՀՀ օրենքի նախագծի 1-ին հոդվածով լրացվող «կամ հրամանի» բառերը փոխարինել «, իսկ սույն օրենքի 2-րդ հոդվածի 3-րդ մասում նշված մարմնում՝ ծառայության ընդունման անհատական իրավական ակտի,» բառերով:
	Մասամբ է ընդունվել

Առաջարկվող լրացումը հանվել է Նախագծից



	8. ՀՀ ազգային անվտանգության ծառայություն
	29.12.2023թ.

	
	№ 11/1975

	Դիտողություններ և առաջարկություններ չունի:
	

	9. ՀՀ հակակոռուպցիոն կոմիտե
	29.12.2023թ.

	
	№ 18-10695-23

	Դիտողություններ և առաջարկություններ չունի:
	

	10. ՀՀ ֆինանսների նախարարություն
	03.01.2024թ.

	
	№ 01/11-1/25773-2023

	1. Նախագծի 7-րդ հոդվածով նախատեսվում է «Հատուկ պետական պաշտպանության ենթակա անձանց անվտանգության ապահովման մասին» օրենքի 16.2-րդ հոդվածի 3-րդ մասը շարադրել նոր խմբագրությամբ և սահմանել, որ ավագ, միջին և կրտսեր խմբերի պաշտոններում ծառայողների առաջխաղացումը կատարվում է ծառայության համապատասխան ինքնուրույն կառուցվածքային ստորաբաժանման ղեկավարի կողմից ծառայության պետին ներկայացված հիմնավոր զեկուցագրի հիման վրա:

Հարկ է նկատել, որ նման առաջարկը լրացուցիչ պարզաբանման և հիմնավորման անհրաժեշտություն ունի՝ նկատի ունենալով այն հանգամանքը, որ գործող օրենքով սահմանված է, որ ավագ և միջին խմբերի պաշտոններում ծառայողների առաջխաղացումը կատարվում է ատեստավորման արդյունքով` տվյալ պաշտոնում առնվազն մեկ տարի ծառայելուց հետո: Ըստ էության, առաջխաղացմամբ նոր պաշտոնների նշանակումները՝ ըստ ատեստավորման արդյունքների, ապահովվում է կադրային համապատասխանությունը՝ նոր պաշտոնների համար սահմանված գործառույթներին, մասնագիտական կարողություններին ու գիտելիքներին և հմտություններին ներկայացվող պահանջներին:
	Մասամբ է ընդունվել
«Հատուկ պետական պաշտպանության ենթակա անձանց անվտանգության ապահովման մասին» օրենքի (այսուհետ՝ Օրենք) 16.2-րդ հոդվածի 2-րդ և 3-րդ մասերի համաձայն՝ Ծառայության ծառայողների գլխավոր, ավագ և միջին խմբերի պաշտոններում ծառայողների առաջխաղացումը կատարվում է ատեստավորման արդյունքով` տվյալ պաշտոնում առնվազն մեկ տարի ծառայելուց հետո, իսկ 4-րդ մասի համաձայն՝ Ծառայության ծառայողների կրտսեր խմբի պաշտոններում նշանակումները կատարվում են առանց ատեստավորման: Մինչև ««Ազգային անվտանգության մարմիններում ծառայության մասին» օրենքում փոփոխություններ և լրացումներ կատարելու մասին» 2023 թվականի մարտի 23-ի ՀՕ-40-Ն օրենքի ուժի մեջ մտնելը նույն օրենքի 28-րդ հոդվածը կարգավորում էր  ազգային անվտանգության մարմինների ծառայողների ընտրության, մասնագիտական ունակությունների գնահատման, զբաղեցրած պաշտոնին համապատասխանության և առաջխաղացման հեռանկարը որոշելու նպատակով ատեստավորման հետ կապված իրավահարաբերությունները: 2023 թվականի մայիսի 13-ից ուժի մեջ մտած նույն 28-րդ հոդվածի նոր խմբագրությունն արդեն կարգավորում է ազգային անվտանգության մարմիններում գլխավոր, ավագ, միջին և կրտսեր խմբերի պաշտոններ զբաղեցնող ծառայողների համար հավելավճար հաշվարկելու, իսկ 19-րդ հոդվածի 4-րդ մասը՝ ավագ և միջին խմբի պաշտոններում առաջխաղացման հետ կապված իրավահարաբերությունները: Արդյունքում՝ Օրենքում առաջխաղացման հեռանկարը որոշելու նպատակով ատեստավորման հետ կապված իրավահարաբերությունները որևէ կերպ կարգավորված չեն, ինչը կաթվածահար է անում ծառայությունում առաջխաղացման գործընթացը: 

Ստեղծված իրավիճակում, առաջխաղացման հեռանկարը որոշելու նպատակով ատեստավորման հետ կապված իրավահարաբերությունները կարգավորող նորմեր սահմանելու փախարեն մեր կողմից ընտրվել էր այլ մոտեցում: Մասնավորապես, նախագծի 7-րդ հոդվածի 3-րդ կետով նոր խմբագրությամբ էին շարադրվել Օրենքի 16.2-րդ հոդվածի 2-րդ և 3-րդ մասերը: Նախագծով  ավագ, միջին և կրտսեր խմբերի պաշտոններում ծառայողների առաջխաղացումը առաջարկվում էր կատարել ոչ թե ատեստավորման, այլ համապատասխան ինքնուրույն կառուցվածքային ստորաբաժանման ղեկավարի կողմից ծառայության պետին ներկայացված հիմնավոր զեկուցագրի հիման վրա: Զեկուցագիրը պետք է պարունակի տվյալ ծառայողի գործնական և անձնական հատկանիշների, կարգապահության, ծառայակիցների հետ փոխհարաբերությունների, ծառայության ընթացքում ձեռքբերումների, խրախուսանքների, կարգապահական տույժերի վերաբերյալ տվյալներ, ինչպես նաև պաշտոնեական պարտականությունների կատարման որակի և մասնագիտական հմտությունների ու նրա կատարած աշխատանքի վերաբերյալ ամփոփ տեղեկատվություն: Բացի այդ, ծառայողների ավագ և միջին խմբերի պաշտոններում ծառայողների առաջխաղացումը կատարվում է ներկայիս պաշտոնում առնվազն մեկ տարի ծառայելուց հետո:
Սակայն հարկ է նշել, որ շրջանառության ընթացքում ստացված առաջարկությունների և դիտողությունների հաշվառմամբ Նախագիծը խմբագրվել է և այժմ առաջարկվում է Օրենքի 16.2-րդ հոդվածի 2-րդ և 3-րդ մասերից հանել Ծառայության ծառայողների գլխավոր, ավագ և միջին խմբերի պաշտոններում ծառայողների առաջխաղացումը ատեստավորման արդյունքով կատարելու պահանջը, որի արդյունքում Ծառայությունում առաջխաղացումները կիրականացվեն «Ազգային անվտանգության մարմիններում ծառայության մասին» օրենքի 19-րդ հոդվածի 4-րդ մասով սահմանված ընթացակարգով :
Ընդհանրացնելով վերոնշյալը և հաշվի առնելով այն, որ ծառայողների հետ մշտապես աշխատանք է տարվում նրանց մասնագիտական հմտությունների զարգացման, պարտականությունների կատարման որակի բարձրացման, ֆիզիկան և կրակային պատրաստականությամն մակարդակի բարձրացման ուղությամբ, գտնում ենք, որ նախագծով առաջարկվող ընթացակարգով նույնպես ապահովվելու է կադրային համապատասխանությունը՝ նոր պաշտոնների համար սահմանված գործառույթներին, մասնագիտական կարողություններին ու գիտելիքներին և հմտություններին ներկայացվող պահանջներին: 

	2. Նախագծի 16-րդ հոդվածով նախատեսվում է Պետական պահպանության ծառայության համակարգում ուսումնական հաստատության (ուսումնական կենտրոն) ստեղծում, ինչը ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն կառաջացնի, որի գծով բացակայում է ինչպես հաշվարկներով հիմնավորված ֆինանսական գնահատականը, այնպես էլ անհրաժեշտ ռեսուրսների և ֆինանսական միջոցների աղբյուրների վերաբերյալ տեղեկատվությունը։ 
	Ընդունվել է 
Առաջարկվող լրացումը հանվել է Նախագծից:



	3. ՀՀ աշխատանքի և սոցիալական հարցերի նախարարություն
	03.01.2024թ.

	
	№ ՆՄ/ԳԽ-2/16-2024

	Դիտողություններ և առաջարկություններ չունի:
	

	4. ՀՀ տարածքային կառավարման և ենթակառուցվածքների նախարարություն
	03.01.2024թ.

	
	№ ԳՍ/21.1/35-2024

	Դիտողություններ և առաջարկություններ չունի:
	

	5. Միջազգային իրավական հարցերով ներկայացուցիչ
	04.01.2024թ.

	
	№ 64.39/57-2024

	Օրենքի նախագծի 5-րդ հոդվածով նախատեսված է՝ Օրենքի 16-րդ հոդվածի 1-ին մասը լրացնել հետևյալ բովանդակությամբ նոր պարբերությամբ, այն է՝

«Ծառայության առանձին պաշտոններում ծառայության անցնելու համար ծառայության պետի թույլտվությամբ բացառիկ դեպքերում կարող են ծառայության ընդունվել 30-ից ավելի բարձր տարիք ունեցող քաղաքացիներ:»:

Հարկ է նկատի ունենալ, որ ծառայության պետի լիազորությունը՝ բացառիկ դեպքերում 30-ից ավելի բարձր տարիք ունեցող քաղաքացիներին ծառայության ընդունելու հետ կապված խնդրահարույց է առնվազն իրավական որոշակիության սահմանդրաիրավական սկզբունքի տեսանկյունից, քանի որ վերջինս ենթադրում է ինչպես հնարավորինս հստակ իրավակարգավորման առկայություն, այնպես էլ դրա կանխատեսելիության ապահովում: Իրավակարգավորման ձևակերպումը պետք է հնարավորություն տա անձին կանխատեսելու, թե ինչպիսին կարող են լինել հանրային իշխանության գործողությունները: Վերոնշյալ կարգավորմամբ օգտագործվում է «բացառիկ դեպքերում» ձևակերպումը, որի որոշման համար սահմանված չափանիշներ առկա չեն, այսինքն՝ յուրաքանչյուր դեպքում հանրային մարմինն ինքն է որոշելու առկա իրավիճակը համարվում է բացառիկ, թե ոչ, ինչը շատ լայն հայեցողության շրջանակ է նախատեսում, որպիսի պայմաններում առկա է հայեցողական լիազորության չարաշահման վտանգ: Ուստի, առաջարկում ենք հնարավորինս որոշակիացնել կարգավորումը՝ հստակ նախատեսելով՝ որ դեպքերն են համարվում բացառիկ կամ սահմանել որոշակի չափանիշներ, որոնցով առաջնորդվելով կուրվագծվեն կարգավորմամբ նախատեսված բացառիկ դեպքերը:
	Ընդունվել է 

Առաջարկվող լրացումը հանվել է Նախագծից

	6. ՀՀ ներքին գործերի նախարարություն
	10.01.2024թ.

	
	№ 43/21/3409-24

	Դիտողություններ և առաջարկություններ չունի:
	

	7. ՀՀ մարդու իրավունքների պաշտպան
	29.01.2024թ.

	
	№01/17.3/418-2024

	««Հատուկ պետական պաշտպանության ենթակա անձանց անվտանգության ապահովման մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի 5-րդ հոդվածի 1-ին մասի համաձայն՝ պետական պահպանության ծառայության առանձին պաշտոններում ծառայության անցնելու համար ծառայության պետի թույլտվությամբ բացառիկ դեպքերում կարող են ծառայության ընդունվել 30-ից ավելի բարձր տարիք ունեցող քաղաքացիներ:

Այսպիսով, Նախագծով առաջարկվող վերոնշյալ կարգավորումը նախատեսում է Ծառայության անցնելու գործընթացում ծառայության պետի մի քանի հայեցողական լիազորությունների համաժամանակյա առկայություն։  Ստացվում է, որ ծառայության պետն իրավասու է ինչպես սահմանել ծառայության այն առանձին պաշտոնների ցանկը, որոնցում կարող են ընդգրկվել 30-ից ավելի բարձր տարիք ունեցող քաղաքացիները, այնպես էլ յուրաքանչյուր դեպքում որոշել վերջինիս բացառիկության ու դրանով պայմանավորված կոնկրետ անձի ծառայության անցնելու թույլատրելիության հարցերը։ Բացի այդ, նախագծային կարգավորմամբ օգտագործվում են «ծառայության առանձին պաշտոններ», «ծառայության պետի թույլտվությամբ», «բացառիկ դեպքերում» և «կարող են» արտահայտությունները՝ առանց նախանշելու նմանօրինակ արտահայտությունների հիմքում դրված չափանիշները և գործնականում դրանց կիրառման պայմանները։ Այս առումով, Նախագծի հիմնավորմամբ նույնպես անդրադարձ չի կատարվում ծառայության պետին նման հայեցողական լիազորություններով շնորհելու անհրաժեշտությանը, իրավաչափությանը և հետապնդվող նպատակին։

Այսպիսով, Նախագծային նման կարգավորումների պայմաններում ստացվում է, որ նույնանում են ծառայության անցնելու համար ընդունելի չափանիշները սահմանող և այդ չափանիշները կիրառող, այսինքն՝ կոնկրետ դեպքում քաղաքացուն ծառայության անցնելու թույլտվություն տալու իրավասությամբ օժտված սուբյեկտը։ 

Հարկ է անդրադարձ կատարել նաև «Ազգային անվտանգության մարմիններում ծառայության մասին» ՀՀ օրենքի 14-րդ հոդվածին, որի 1-ին մասի համաձայն՝ ազգային անվտանգության մարմիններում ծառայության կարող է ընդունվել Հայաստանի Հանրապետության մինչև 30 տարեկան (բացառությամբ տեղափոխվածների) այն քաղաքացին, ով անցել է պարտադիր զինվորական ծառայություն (բացառությամբ իգական սեռի քաղաքացիների, բարձրագույն ուսումնական հաստատություններ ավարտած այն անձանց, ովքեր ուսման ընթացքում անցել են զինվորական պատրաստություն և հանձնել սահմանված քննությունները, հաշվառվել պահեստազորում) կամ օրենքով սահմանված հիմքերով և կարգով ազատվել է պարտադիր զինվորական ծառայությունից և չունի օրենքով սահմանված վերափորձաքննություն անցնելու պարտականություն, տիրապետում է հայերենին, իր գործնական, անձնական, բարոյական հատկանիշներով, կրթությամբ, առողջական վիճակով և ֆիզիկական պատրաստականությամբ ունակ է կատարելու ազգային անվտանգության մարմինների ծառայողի պարտականությունները` անկախ ազգությունից, ռասայից, սեռից, սոցիալական ծագումից, գույքային կամ այլ դրությունից:

Նախագծային կարգավորումներն առաջարկում են բացառություն ՀՀ օրենսդրությամբ սահմանված ընդհանուր կանոնից՝ անվտանգության մարմիններում ծառայության տարիքի առավելագույն շեմի վերաբերյալ կարգավորումից, սակայն չեն նախագծում ծառայության պետի հայեցողական լիազորությունների սահմանները և դրանց գործադրման հիմքերը։ 

Պետք է նշել նաև, որ Նախագծի 5-րդ հոդվածի 1-ին մասը կարող է հատկապես խնդրահարույց լինել իրավական պետության հիմքում ընկած իրավունքի գերակայության սկզբունքի ապահովան տեսանկյունից, ինչը պահանջում է երաշխավորել կամայականության արգելքը և հստակեցնել հանրային իշխանության մարմինների հայեցողության սահմանները: 

Մարդու իրավունքների եվրոպական դատարանն իր դիրքորոշումներում նշել է, որ օրենքի կանխատեսելիության, որոշակիության և հստակության սկզբունքի երաշխավորումը, ի թիվս այլնի, կոչված է նաև կանխելու, բացառելու «կամայականության վտանգը»։

Սահմանադրական դատարանն իր որոշումներում նույնպես նշել է, որ իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ։ 

Նախագծով առաջարկվող կարգավորումներով որոշումներ կայացնողն ու դրա կատարման համար հայեցողական լիազորություններով և ազատությամբ օժտված պատասխանատու անձինք նույնանում են, ուստիև ստեղծվում են լիազորությունների չարաշահման հնարավորություններ, հատկապես այն դեպքում, երբ այդ չարաշահումները  հակակշռող ու զսպող որևիցե կառուցակարգեր նախատեսված չեն։

Ուստի՝ կարծում ենք, որ առնվազն լրացուցիչ հիմնավորման կարիք ունի Նախագծով Ծառայության առանձին պաշտոններում ծառայության անցնելու համար բացառիկ դեպքերում 30-ից ավելի բարձր տարիք ունեցող քաղաքացիների ծառայության ընդունվելու գործընթացում ծառայության պետի հայեցողական բնույթի լայն լիազորությունների նախատեսումը։

Վերոգրյալի հաշվառմամբ՝ անհրաժեշտ է հստակեցնել, թե կոնկրետ որ դեպքերում և ծառայության որ պաշտոնների դեպքում է ծառայության պետը իրավասու թույլատրել ծառայության անցնել 30-ից ավելի բարձր տարիք ունեցող քաղաքացուն՝ նախատեսելով նաև հստակ ու որոշակի չափանիշներ ունեցող և կամայականության հնարավորությունները բացառող հիմքեր:
	Ընդունվել է 

Առաջարկվող լրացումը հանվել է Նախագծից 

	8. ՀՀ արդարադատության նախարարություն
	29.02.2024թ.

	
	№ 8199-2024

	««Հատուկ պետական պաշտպանության ենթակա անձանց անվտանգության ապահովման մասին» օրենքում և հարակից օրենքներում փոփոխություններ և լրացումներ կատարելու մասին» օրենքի և հարակից օրենքների նախագծերի փաթեթի վերաբերյալ հայտնում ենք հետևյալը.

1. ««Հատուկ պետական պաշտպանության ենթակա անձանց անվտանգության ապահովման մասին» օրենքի նախագծի (այսուհետ՝ Նախագիծ) 2-րդ հոդվածով նախատեսվում է, որ Ծառայությունը պետական պահպանություն իրականացնելու նպատակով իրավունք ունի՝ հանցագործությունների կանխարգելման, հանցագործություն կատարած կամ դրանց կատարման մեջ կասկածվող անձանց հետապնդելու և ձերբակալելու, շտապ և անհետաձգելի բժշկական օգնության կարիք ունեցող ֆիզիկական անձանց բժշկական օգնություն և սպասարկում իրականացնող հաստատություններ հասցնելու, ինչպես նաև պետական պահպանության օբյեկտների և պահպանվող օբյեկտների անվտանգության սպառնալիքների կանխարգելման համար, անհետաձգելի դեպքերում օգտագործել ֆիզիկական անձանց և կազմակերպություններին պատկանող տրանսպորտային միջոցները: Ծառայությունը, Հայաստանի Հանրապետության քաղաքացիական օրենսդրությանը համապատասխան, պարտավոր է հատուցել նրանց պատճառած վնասը:

Վերոնշյալ իրավակարգավորումը նախատեսելու անհրաժեշտությունը, Նախագծին կից ներկայացված հիմնավորման համաձայն՝ պայմանավորված է նրանով, որ նույն օրենքով կարգավորված չեն հանցագործությունների կանխարգելման, հանցագործություն կատարած կամ դրանց կատարման մեջ կասկածվող անձանց հետապնդելու և ձերբակալելու, շտապ բժշկական օգնության կարիք ունեցող ֆիզիկական անձանց բժշկական օգնություն և սպասարկում իրականացնող հաստատություններ հասցնելու, ինչպես նաև պետական պահպանության օբյեկտների և պահպանվող օբյեկտների անվտանգության սպառնալիքների կանխարգելման համար, անհետաձգելի դեպքերում Ծառայության կողմից ֆիզիկական անձանց և կազմակերպություններին պատկանող տրանսպորտային միջոցներն օգտագործելու հետ կապված փոխհարաբերությունները, մինչդեռ նման կարգավորումներ առկա են  «Ազգային անվտանգության մարմինների մասին» և «Ոստիկանության մասին» օրենքներով: 

Թվարկված նպատակների համար չեն կարող օգտագործվել դիվանագիտական, հյուպատոսական, օտարերկրյա պետությունների ներկայացուցիչներին, միջազգային կազմակերպություններին պատկանող տրանսպորտային միջոցները.

Այս կապակցությամբ հայտնում ենք, որ հաշվի առնելով վարչապետին ենթակա պետական պահպանության ծառայության գործառույթների բավականին նեղ շրջանակը՝ ի տարբերություն «Ազգային անվտանգության մարմինների մասին» և «Ոստիկանության մասին» օրենքներով նախատեսված մարմինների, գտնում ենք, որ վերոնշյալ իրավակարգավորումը ունի լրացուցիչ հիմնավորման կարիք:
	Ընդունվել է
Նախագիծը խմբագրվել է, հիմնավորումը լրամշակվել է:

	2. Նախագծի 3-րդ հոդվածով նախատեսվում է «Հատուկ պետական պաշտպանության ենթակա անձանց անվտանգության ապահովման մասին» օրենքի (այսուհետ՝ Օրենք) 15.2-րդ հոդվածը շարադրել նոր խմբագրությամբ, որի 1-ին կետում սահմանված է, որ Ծառայության պետի տեղակալների պաշտոնները զինվորական ծառայության պաշտոններ չեն: Ծառայության պետի տեղակալները հանրային պաշտոն զբաղեցնող անձինք են, որոնց հետ կապված հարաբերությունները կարգավորվում են «Հանրային ծառայության մասին» օրենքով:

Այս առումով հարկ ենք համարում նշել, որ անհրաժեշտ է նախագծի վերոնշյալ կարգավորումից հանել «Ծառայության պետի տեղակալների պաշտոնները զինվորական ծառայության պաշտոններ չեն:» բառերը, ինչպես նաև ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է Նախագծում առկա վերոնշյալ կարգավորումները հստակեցնել, քանի որ այդ իրավակարգավորումներից պարզ չի դառնում, թե Ծառայության պետի տեղակալների պաշտոնը հանրային պաշտոնների որ տեսակին են դասվում, հիմք ընդոuնելով «Հանրային ծառայության մասին» օրենքի 4-րդ հոդվածում առկա հանրային պաշտոնների դասակարգումը:

Միաժամանակ առաջարկում ենք վերոնշյալ կարգավորումը հստակեցնելու նպատակով քննարկել «Հանրային ծառայության մասին» օրենքում համապատասխան կարգավորումներ նախատեսելու հարցը, քանի որ «Հանրային ծառայության մասին» օրենքում հստակ թվարկված են այն պաշտոնների անվանումները, որոնք հանդիսանում են այս կամ այն տեսակի պաշտոններ:

Միաժամանակ հարկ ենք համարում նշել, որ նման իրավակարգավորման նախատեսումը ունի լրացուցիչ և համապարփակ ուսումնասիրության և հիմնավորման կարիք՝ հիմք ընդունելով վարչապետին ենթակա պետական պահպանության ծառայության գործառույթները:
	Ընդունվել է
Առաջարկվող փոփոխությունը հանվել է նախագծից

	3. Նախագծի 11-րդ հոդվածով նախատեսվում է Օրենքի 18-րդ հոդվածը շարադրել նոր խմբագրությամբ, որի համաձայն՝ 

«1.
 Ծառայության ծառայողների և նրանց ընտանիքների անդամների սոցիալական պաշտպանվածությունն իրականացվում է ազգային անվտանգության մարմիններում ծառայողների և նրանց ընտանիքների անդամների սոցիալական ապահովության հարաբերությունները կարգավորող օրենսդրությանը համապատասխան։
2.
Ծառայության ծառայողները և նրանց ընտանիքի անդամները Հայաստանի Հանրապետության պետական բյուջեի միջոցների հաշվին ապահովվում են որակյալ բժշկական օգնությամբ՝ Հայաստանի Հանրապետության ազգային անվտանգության ծառայության գերատեսչական ռազմաբժշկական հաստատությունում:»:

Ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է հստակեցնել վերոնշյալ կարգավորումը՝ սահմանելով, թե Ծառայության ծառայողները և նրանց ընտանիքի անդամները Հայաստանի Հանրապետության պետական բյուջեի միջոցների հաշվին, ինչ ընթացակարգով և ինչ ծավալով են ապահովվելու որակյալ բժշկական օգնությամբ՝ Հայաստանի Հանրապետության ազգային անվտանգության ծառայության գերատեսչական ռազմաբժշկական հաստատությունում:
	Ընդունվել է
Նախագիծը խմբագրվել է



	4. Նախագծի 17-րդ հոդվածի 1-ին մասի համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 9-րդ հոդվածի, որն ուժի մեջ է մտնում Հայաստանի Հանրապետության վարչապետի 2023 թվականի հոկտեմբերի 3-ի №986-Ն որոշման մեջ սույն օրենքի 9-րդ հոդվածից բխող լրացումեր ու փոփոխություններ կատարելու մասին Հայաստանի Հանրապետության վարչապետի որոշումն ուժի մեջ մտնելու պահից: 

Վերոնշյալ իրավակարգավորման կապակցությամբ նախ հարկ ենք համարում նշել, որ այդ իրավակարգավորման մեջ առկա «որն ուժի մեջ է մտնում Հայաստանի Հանրապետության վարչապետի 2023 թվականի հոկտեմբերի 3-ի №986-Ն որոշման մեջ սույն օրենքի 9-րդ հոդվածից բխող լրացումեր ու փոփոխություններ կատարելու մասին Հայաստանի Հանրապետության վարչապետի որոշումն ուժի մեջ մտնելու պահից» բառերն անհրաժեշտ է վերանայել՝ սահմանելով Նախագծի 9-րդ հոդվածի ուժի մեջ մտնելու հստակ ժամկետ, միաժամանակ այդ կապակցությամբ հարկ է նկատի ունենալ նաև «Նորմատիվ իրավական ակտերի մասին» օրենքի 27-րդ հոդվածի 1-ին մասի կարգավորումները, որոնց համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:
	Ընդունվել է 

Նախագիծը խմբագրվել է

	5. ««Զինվորական ծառայության և զինծառայողի կարգավիճակի մասին» օրենքում լրացում կատարելու մասին» օրենքի նախագծի 1-ին հոդվածում «ընդունման» բառից հետո առաջարկում ենք լրացնել «վերաբերյալ» բառը:

Միաժամանակ հարկ ենք համարում նշել, որ սույն նախագծով նախատեսված իրավակարգավորումը, սույն նախագծերի փաթեթին կից ներկայացված հիմնավորմամբ, որևէ կերպ հիմնավորված և պատճառաբանված չէ, ուստի գտնում ենք, որ սույն նախագծով նախատեսվող կարգավորումը ունի լրացուցիչ հիմնավորման կարիք՝ դրա գործնական անհրաժեշտության համատեքստում:
	Ընդունվել է 
Առաջարկվող լրացումը հանվել է Նախագծից:

	6. Բացի վերոգրյալը՝ հարկ է նշել, որ «Հատուկ պետական պաշտպանության ենթակա անձանց անվտանգության ապահովման մասին» օրենքի 16.3-րդ հոդվածի համաձայն՝ Ծառայությունում ծառայությունը կարգավորվում է Հայաստանի Հանրապետության Սահմանադրությամբ, սույն օրենքով, Հայաստանի Հանրապետության զինված ուժերի կանոնադրություններով և կանոնագրքերով, Հայաստանի Հանրապետության միջազգային պայմանագրերով, իսկ ծառայությունում ծառայության անցնելու համար ներկայացվող պահանջների, ծառայողների՝ պաշտոնի նշանակման, տեղափոխման և պաշտոնից ազատման, պաշտոնի և պաշտոնեական պարտականությունների ժամանակավոր կատարման, ծառայողների՝ ծառայության նոր վայր տեղափոխման, կոչումների շնորհման և զրկման, իջեցման ու վերականգնման, կոչումների շնորհման ժամկետների, (…), հետ կապված հարաբերությունները կարգավորվում են «Ազգային անվտանգության մարմիններում ծառայության մասին» օրենքով,(…): իսկ ծառայողների սոցիալական պաշտպանվածության ու երաշխիքների, (…), հետ կապված հարաբերությունները կարգավորվում են «Զինվորական ծառայության և զինծառայողի կարգավիճակի մասին» օրենքով:

Ամփոփելով մեջբերված իրավանորմերը հայտնում ենք, որ պետական պահպանության ծառայությունն ըստ էության չի հանդիսանում պետական ծառայության ինքնուրույն տեսակ, ինչպես նաև ընդգրկված չէ «Հարնային ծառայության մասին» օրենքի 3-րդ հոդվածի 3-րդ մասում թվարկված պետական ծառայության որևէ տեսակի մեջ, ինչը կարծում ենք խնդրահարույց է:

Ուստի օրենսդրական բացերից խուսափելու նպատակով՝ առաջարկում ենք պետական պահպանության ծառայությունը կամ ներառել «Հարնային ծառայության մասին» օրենքի 3-րդ հոդվածի 3-րդ մասում թվարկված որևէ ծառայության մեջ, կամ դիտարկել որպես պետական ծառայության առանձին տեսակ:
	Մասամբ է ընդունվել 
Նախագծերի փաթեթում ի սկզբանե ներառված է եղել «Հանրային ծառայության մասին» օրենքում լրացում կատարելու մասին» օրենքի նախագիծ, որով նախատեսվում էր գործող «Հանրային ծառայության մասին» օրենքի 3-րդ հոդվածի 3-րդ մասում կատարել լրացում և նախատեսել Պետական պահպանության ծառայությունում ծառայությունը՝ որպես պետական ծառայության առանձին տեսակ:

Սակայն ՀՀ վարչապետի աշխատակազմի քաղաքացիական ծառայության գրսենյակի դիրքորոշման հաշվառմամբ (տե՛ս սույն ամփոփաթերթի 3-րդ բաժինը) ««Հանրային ծառայության մասին» օրենքում լրացում կատարելու մասին» օրենքի նախագիծը հանվել է շրջանառությունից:

Ինչ վերաբերվում է ՀՀ պետական պահպանության ծառայությունը պետական ծառայության տեսակներից որևէ մեկի մեջ ներառելու առաջարկին (հավանաբար նկատի ունենալով կամ ազգային անվտանգության մարմիններում ծառայությունը, կամ զինվորական ծառայությունը), հաշվի առնելով բարձրացվող հարցի կարևորությունը և խիստ առանձնահատուկ լինելը, նպատակահարմար կգտնեինք հարցին անդրադառնալ հետագայում՝ դրան առնչվող կարգավորումները մանրակրկիտ ուսումնասիրելու և ՀՀ արդարադատության նախարարության ու ՀՀ վարչապետի աշխատակազմի համապատասխան ստորաբաժանումների գործընկերների հետ աշխատանքային քննարկումների արդյունքում՝ առանձին նախագծի տեսքով:

	7. ««Արտաքին հետախուզական գործունեության և արտաքին հետախուզության ծառայության մասին» օրենքում լրացում կատարելու մասին» օրենքի նախագծի 1-ին հոդվածում առկա «ազգային անվտանգության» բառերը անհրաժեշտ է շարադրել հետևյալ կերպ՝ «ազգային անվտանգության,»:
	Ընդունվել է

	8. Միաժամանակ հայտնում ենք, որ ««Հայաստանի Հանրապետության զինված ուժերի կարգապահական կանոնագիրք» օրենքում փոփոխություն և լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» և ««Պետական գույքի կառավարման մասին» օրենքում փոփոխություն կատարելու մասին» օրենքների նախագծերի վերաբերյալ առարկություններ չունենք:
	Ընդունվել է ի գիտություն

	9. ՀՀ վարչապետի աշխատակազմի իրավաբանական վարչություն
	08.04.2024թ.

	
	№ 02/10.36/12784-2024

	1. Նախագծի 1-ին հոդվածով՝ օրենքի 10-րդ հոդվածի 3-րդ մասում լրացվող 19.2-րդ և 19.-րդ կետերը (որոնցով ծառայության պետին իրավասություն է վերապահվում հաստատել պետական պահպանության ոլորտի գործառույթին առնչվող մեթոդական ուղեցույցներ և ուսումնական ձեռնարկներ, հաստատել ծառայության գործառույթներին վերաբերող ստանդարտ գործառնական ընթացակարգեր) պարզաբանման անհրաժեշտություն ունեն՝ դրանց կարգավորիչ դերի և իրավաչափության գնահատման  առումով:
	Ընդունվել է

Նախագծի 1-ին հոդվածով առաջարկվող, Ծառայության պետին Ծառայության գործառույթներին վերաբերող ստանդարտ գործառնական ընթացակարգեր սահմանելու իրավասություն տվող դրույթը հանվել է Նախագծից: 
Ծառայության պետի՝ պետական պահպանության ոլորտի գործառույթին առնչվող մեթոդական ուղեցույցներ և ուսումնական ձեռնարկներ հաստատելու լիազորությունների իրացման արդյունքում ընդունվող ենթաօրենսդրական իրավական ակտերը կրելու են լոկալ բնույթ:
Մեթոդական ուղեցույցներում և ուսումնական ձեռնարկներում տեղ են գտնելու պետական պահպանության բնագավառի ընդհանրացված ուսուցողական նյութեր պետական պահպանության օբյեկտների անհատական պահպանության, հատուկ տրանսպորտային սպասարկման, օպերատիվ-հետախուզական գործունեության իրականացման և այլ ինչպես միջազգային փորձի, այնպես էլ Ծառայության կողմից մի քանի տասնամյակների ընթացքում կուտակված փորձի հաշվառմամբ՝ ծառայողների կողմից դրանք ամենօրյա ծառայությունում կիրառելու նպատակով:

	2. Նախագծի 5-րդ հոդվածով օրենքի 16-րդ հոդվածում լրացվող 1.1-ին մասի համաձայն՝ ծառայությունում ծառայության անցնելու համար թեկնածուների ընտրության, ուսումնասիրման կարգը, ինչպես նաև նրանց ներկայացվող մասնագիտական, ֆիզիկական պատրաստականության հետ կապված պահանջները սահմանում է ծառայության պետը, որտեղ պարզաբանման անհրաժեշտություն ունի այն հարցը, թե ինչ բնույթի իրավական ակտ է ընդունվելու ծառայության պետի կողմից, միաժամանակ ծանրակշիռ հիմնավորման անհրաժեշտություն ունի իրավական ակտն ընդունելու իրավասությունը ծառայության պետին վերապահելը: 
	Ընդունվել է 

Առաջարկվող լրացումը հանվել է Նախագծից:

	3. Նախագծի 3-րդ հոդվածով՝ օրենքի 13-րդ հոդվածում լրացվող 8.1-ին մասի համաձայն՝ ծառայությունը պետական պահպանություն իրականացնելու նպատակով իրավունք ունի (…) անհետաձգելի դեպքերում օգտագործել ֆիզիկական անձանց և կազմակերպություններին պատկանող տրանսպորտային միջոցները, որտեղ իրավական որոշակիության սկզբունքի պահպանման տեսանկյունից կարևորում ենք նշված անհետաձգելի դեպքերի որոշակիացումը: 
	Ընդունվել է 

Նախագիծը խմբագրվել է:

	4. Նախագծի 5-րդ հոդվածով՝ օրենքի 16-րդ հոդվածի 1-ին մասում կատարվող լրացման համաձայն՝ ծառայությունում՝ ծառայության անցնելու համար ծառայության պետի թույլտվությամբ բացառիկ դեպքերում կարող են ծառայության ընդունվել 30-ից ավելի բարձր տարիք ունեցող քաղաքացիներ՝ հաշվի առնելով նրանց մասնագիտությունը, գիտելիքները, հմտությունները, ունակությունները և ֆիզիկական պատրաստվածությունը: Հաշվի առնելով այն, որ բացառիկության գնահատումը ծառայության պետի բացարձակ հայեցողության տիրույթում է՝ հիշյալ դրույթը խնդրահարույց ենք համարում իրավական որոշակիության սահմանադրական սկզբունքի պահպանման համատեքստում: 
	Ընդունվել է 

Առաջարկվող լրացումը հանվել է Նախագծից:

	5. Նախագծի 16-րդ հոդվածով օրենքում լրացվող 24.1-ին հոդվածում՝ պարզաբանման անհրաժեշտություն ունի ստեղծվելիք ուսումնական կենտրոնի կազմակերպաիրավական կարգավիճակը:
	Ընդունվել է 

Առաջարկվող լրացումը հանվել է Նախագծից:

	6. Նախագծում առկա են նաև մի շարք գնահատողական բնույթի եզրույթներ, օրինակ, 11-րդ հոդվածով փոփոխվող՝ օրենքի 18-րդ հոդվածի համաձայն՝ ծառայության ծառայողները և նրանց ընտանիքի անդամները ՀՀ պետական բյուջեի միջոցների հաշվին ապահովվում են որակյալ բժշկական օգնությամբ՝ ՀՀ ազգային անվտանգության ծառայության գերատեսչական ռազմաբժշկական հաստատությունում, սակայն նշենք, որ ՀՀ օրենսդրությամբ սահմանված չեն որակյալ բժշկական օգնության չափանիշները:
	Ընդունվել է

Հոդվածը խմբագրվել է: Միևնույն ժամանակ հարկ է նշել, որ «որակյալ բժշկական օգնություն» եզրույթը կիրառվում է «Զինվորական ծառայության և զինծառայողի կարգավիճակի մասին» օրենքի 64-րդ հոդվածի 1-ին մասում:

	7. Նախագծի 17-րդ հոդվածի (Եզրափակիչ մաս և անցումային դրույթներ) 2-րդ մասում փոփոխվող ենթաօրենսդրական ակտի վավերապայմաններն ամրագրելու անհրաժեշտությունը բացակայում է:
	Ընդունվել է 

Նախագծի 17-րդ հոդվածը խմբագրվել է

	8. Նախագծում առկա են նաև իրավական տեխնիկային առնչվող թերություններ, օրինակ, նախագծի 1-ին հոդվածի 1-ին մասով՝ օրենքի 10-րդ հոդվածը նախատեսվում է լրացնել 19.1-19.3-րդ կետերով, այն դեպքում, երբ փաստացի լրացվում է 19.1-19.4-րդ կետերով:
	Ընդունվել է 



	10. ՀՀ վարչապետի աշխատակազմի պետաիրավական վարչություն
	08.04.2024թ.

	
	№ 02/10.36/12784-2024

	I. «Հատուկ պետական պաշտպանության ենթակա անձանց անվտանգության ապահովման մասին» օրենքում (այսուհետ՝ Օրենք) լրացումներ և փոփոխություններ կատարելու մասին» օրենքի նախագծի՝
1. 3-րդ հոդվածով առաջարկվում է նախատեսել, որ ծառայությունը պետական պահպանություն իրականացնելու նպատակով իրավունք ունի շտապ և անհետաձգելի բժշկական օգնության կարիք ունեցող ֆիզիկական անձանց բժշկական օգնություն և սպասարկում իրականացնող հաստատություններ հասցնելու համար անհետաձգելի դեպքերում օգտագործել ֆիզիկական անձանց և կազմակերպություններին պատկանող տրանսպորտային միջոցները: Մեր գնահատմամբ, պարզ չէ կարգավորման նպատակը, այդ թվում՝ ում նկատմամբ և ինչ իրավիճակների վրա է տարածվելու վերջինիս գործողությունը:

	Ընդունվել է

Նախագիծը խմբագրվել է:



	2. 6-րդ հոդվածով առաջարկվում է նախատեսել, որ ծառայության պետի կողմից սահմանված ծառայության ծառայողների ավագ, միջին և կրտսեր պաշտոնների խմբերի բոլոր պաշտոններին համապատասխանող կոչումների վերին սահմանները կարող են ցածր լինել օրենքով սահմանված վերին սահմաններից, իսկ վարչապետի կողմից սահմանված ծառայության ծառայողների բարձրագույն և գլխավոր պաշտոնների խմբերի բոլոր պաշտոններին համապատասխանող կոչումների վերին սահմանները կարող են ցածր լինել օրենքով սահմանված վերին սահմաններից: Մեր գնահատմամբ, խնդրահարույց է ծառայության պետին և վարչապետին առաջարկվող լիազորության վերապահումը, երբ օրենքով արդեն իսկ կարգավորված է ծառայողների պաշտոնների խմբերին համապատասխանող կոչումների վերին սահմանները:

	Ընդունվել է 
Առաջարկվող լրացումը հանվել է Նախագծից:


	3. Հարկ է նկատել, որ նախագծով առաջարկվող մի շարք կարգավորումներ խնդրահարույց են որոշակիության տեսանկյունից: Օրինակ՝ 

1) Նախագծի 1-ին հոդվածով առաջարկվում է լրացում կատարել ծառայության պետին տրվող լիազորությունների շարքում՝ նախատեսել ծառայության գործառույթներին վերաբերող ստանդարտ գործառնական ընթացակարգեր սահմանելու իրավասություն:

	Ընդունվել է
Նախագծի 1-ին հոդվածով առաջարկվող, Ծառայության պետին Ծառայության գործառույթներին վերաբերող ստանդարտ գործառնական ընթացակարգեր սահմանելու իրավասություն տվող դրույթը հանվել է Նախագծից:


	4. Նախագծի 7-րդ հոդվածի 8-րդ մասում առաջարկվող կարգավորման համաձայն՝ ծառայության ծառայողների գլխավոր, ավագ, միջին և կրտսեր խմբերի պաշտոնների ծառայողներին պաշտոնի նշանակում ու պաշտոնից ազատում է ծառայության պետը, եթե այլ բան նախատեսված չէ օրենքով: Պարզ չէ, թե խոսքը ինչ օրենքի մասին է:
	Ընդունվել է

Ի տարբերություն «Օպերատիվ-հետախուզական գործունեության մասին» գործող օրենքի 9-րդ հոդվածի, համաձայն որի վարչապետը նշանակում և ազատում է միայն ՀՀ ազգային անվտանգության հանրապեպատական մարմնի համակարգում գործող օպերատիվ-տեխնիկական գլխավոր վարչության պետին, «Օպերատիվ-հետախուզական գործունեության մասին» նոր օրենքի նախագծով օպերատիվ-հետախուզական գործունեություն իրականացնող բոլոր մարմինների օպերատիվ-տեխնիկական ստորաբաժանումների պետերին նշանակում է վարչապետը:

Քանի որ Ծառայության օպերատիվ-տեխնիկական ստորաբաժանման ղեկավարի պաշտոնը գլխավոր խմբի պաշտոն է, նախագծով սահմանվող նորմին տրվել է դիսպոզիտիվ բնույթ: Բացի այդ, գտնում ենք, որ նման կարգավորման անհրաժեշտությունը պայմանավորված է նրանով, որ օրենսդրության զարգացումը հնարավոր չէ կանխատեսել, իսկ նման դիսպոզիտիվ կարգավորումն, իր ճկունության և ունիվերսալության շնորհիվ,  առավել նպատակահարմար է:  

	5. Նախագծում առկա մի շարք դրույթներով, ըստ էության, ծառայության պետին իրավասություն է վերապահվում ընդունելու ենթաօրենսդրական նորմատիվ իրավական ակտեր (օրինակ՝ 10-րդ հոդվածի 3-րդ մասի 19.4-րդ կետը, 15.3-րդ հոդվածի 2-րդ մասը, 16-րդ հոդվածի 1.1-րդ մասը, 16.2-րդ հոդվածի 9-րդ մասը): Մինչդեռ, հարկ է նկատել, որ Սահմանադրության 6-րդ հոդվածի ուժով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Հետևաբար, նման ակտերի նորմատիվ բնույթի դեպքում նախագծային դրույթներն անհամատեղելի են Սահմանադրության հետ:

	Ընդունվել է 

Նախագծից հանվել են ենթաօրենսդրական իրավական ակտեր ընդունելու ծառայության պետին իրավասություն վերապահող մի շարք դրույթներ, իսկ Նախագծի 1-ին հոդվածով առաջարկվող լիազորությունների իրացման արդյունքում ընդունվող ենթաօրենսդրական իրավական ակտերը կրելու են լոկալ բնույթ:

	II. «Զինվորական ծառայության և զինծառայողի կարգավիճակի մասին» օրենքի նախագծի 1-ին հոդվածի համաձայն՝ առաջարկվում է պայմանագրային զինվորական ծառայություն համարել ինչպես զինված ուժերում և այլ զորքերում պայմանագրի հիման վրա կազմակերպվող ծառայությունը, այնպես էլ Հայաստանի Հանրապետության ազգային անվտանգության ծառայությունում և Հայաստանի Հանրապետության պետական պահպանության ծառայությունում ծառայության ընդունման վերաբերյալ անհատական իրավական ակտի հիման վրա կազմակերպվող ծառայությունը, մինչդեռ, օրենքի 6-րդ հոդվածում ծառայության սկզբի վերաբերյալ անհատական իրավական ակտի մասով լրացում չի կատարվում, և շարունակում է գործել կարգավորումն առ այն, որ պայմանագրային զինվորական ծառայության ընդունվող քաղաքացիների համար զինվորական ծառայության սկիզբ է համարվում պայմանագիրն ուժի մեջ մտնելու օրը: Ընդ որում, նշված խնդիրը չի հարթվում նաև «Ազգային անվտանգության մարմիններում ծառայության մասին» օրենքի կիրառելիություն նախատեսող Օրենքի 16.3-րդ հոդվածի կարգավորմամբ, որի համաձայն՝ «Ազգային անվտանգության մարմիններում ծառայության մասին» օրենքը կիրառվում է, ի թիվս այլնի, ծառայության ժամկետի հաշվարկման կարգի նկատմամբ: Հետևաբար, այն չի տարածվում ծառայության սկզբի և ավարտի կանխորոշման հարաբերությունների նկատմամբ: 

	Ընդունվել է 

Առաջարկվող լրացումը հանվել է Նախագծից:



	11. ՀՀ վարչապետի աշխատակազմի կադրերի և անձնակազմի կառավարման վարչություն
	08.04.2024թ.

	
	№ 02/10.36/12784-2024

	1. Նախագծի 3-րդ հոդվածով՝ օրենքի 13-րդ հոդվածում լրացվող 8.1-ին մասի համաձայն՝ ծառայությունը պետական պահպանություն իրականացնելու նպատակով իրավունք ունի (…) անհետաձգելի դեպքերում օգտագործել ֆիզիկական անձանց և կազմակերպություններին պատկանող տրանսպորտային միջոցները: Վերոնշյալի կապակցությամբ պետք է նշել, որ իրավական որոշակիության սահմանադրական սկզբունքի տեսանկյունից անհրաժեշտ է հստակեցնել, թե որոնք են նշված անհետաձգելի դեպքերը: 
	Ընդունվել է

Նախագիծը խմբագրվել է:



	2. Նախագծի 4-րդ հոդվածի 2-րդ մասի համաձայն՝ ծառայության պետին և ծառայության պետի՝ ոչ զինվորական ծառայության պաշտոն զբաղեցնող տեղակալներին հատուկ միջոցներով, զենքով և ռազմամթերքով ապահովելու կարգը, հատուկ միջոցների, զենքի ու ռազմամթերքի ցանկը, հատուկ միջոցների և զենքի հետ անվտանգ վարվելու կանոնները, ինչպես նաև հատուկ միջոցների և զենքի կիրառման ուսուցման կազմակերպման կարգը սահմանում է ծառայության պետը: Այս առումով հարկ է նկատել, որ նշված կարգավորումը օբյեկտիվության և անկողմնակալության տեսանկյունից խնդրահարույց է, քանի որ ստացվում է, որ ծառայության պետը իր համար սահմանում է հատուկ միջոցներով, զենքով և ռազմամթերքով ապահովելու կարգը, ցանկը....այսինքն՝ տվյալ դեպքում կարգը սահմանողը և կիրառողը նույն սուբյեկտն է:
	Ընդունվել է 

Նախագիծը խմբագրվել է: Նախագծով՝ Ծառայության պետին և ծառայության պետի՝ ոչ զինվորական ծառայության պաշտոն զբաղեցնող տեղակալներին հատուկ միջոցներով, զենքով և ռազմամթերքով ապահովելու կարգը, հատուկ միջոցների, զենքի ու ռազմամթերքի ցանկը, հատուկ միջոցների և զենքի հետ անվտանգ վարվելու կանոնները, ինչպես նաև հատուկ միջոցների և զենքի կիրառման ուսուցման կազմակերպման կարգը սահմանելու լիազորությունը վերապահվել է վարչապետին:

	3. Նախագծի 5-րդ հոդվածով՝ օրենքի 16-րդ հոդվածի 1-ին մասում կատարվող լրացման համաձայն՝ ծառայությունում՝ ծառայության անցնելու համար ծառայության պետի թույլտվությամբ բացառիկ դեպքերում կարող են ծառայության ընդունվել 30-ից ավելի բարձր տարիք ունեցող քաղաքացիներ՝ հաշվի առնելով նրանց մասնագիտությունը, գիտելիքները, հմտությունները, ունակությունները և ֆիզիկական պատրաստվածությունը: Այսինքն՝ դեպքերի բացառիկության գնահատումը ըստ էության  ծառայության պետի հայեցողության շրջանակներում է, ուստի առաջարկում ենք հստակեցնել նշված դեպքերը՝ հայեցողական լիազորություների լայն շրջանակը բացառելու նպատակով: 
	Ընդունվել է

Առաջարկվող լրացումը հանվել է Նախագծից



	4. Նախագծի 9-րդ հոդվածով խմբագրվող Օրենքի 17.1-ին հոդվածի 3-րդ մասի համաձայն՝ ատեստավորման կարգը սահմանվում է Վարչապետի որոշմամբ: Մինչդեռ, պետական ծառայության առանձին տեսակներում, այդ թվում նաև ազգային անվտանգության մարմիններում ծառայությունում, ատեստավորման կարգը սահմանում է Կառավարությունը: Միևնույն ժամանակ Նախագծին կից ներկայացված հիմնավորման մեջ նման կարգավորում նախատեսելու նպատակի և անհրաժեշտության վերաբերյալ որևէ անդրադարձ չկա, ինչի դեպքում հնարավոր չէ գնահատել նշված կարգավորման հիմնավորվածությունը: Հաշվի առնելով վերոգրյալը՝ հորիզոնական շրջանակներում կարգավորումների միասնականության ապահովման տեսանկյունից՝ կարծում ենք առավել նպատակահարմար է ատեստավորման կարգը սահմանելու լիազորությունը վերապահել Կառավարությանը:
	Չի ընդունվել 

«Հատուկ պետական պաշտպանության ենթակա անձանց անվտանգության ապահովման մասին» օրենքի 17.1-ին հոդվածի 3-րդ մասի գործող խմբագրությամբ արդեն իսկ ամրագրված է, որ հավելավճար հաշվարկելու նպատակով ատեստավորման կարգը սահմանվում է վարչապետի որոշմամբ: Վարչապետի 03.10.2023թ. № 986-Ն որոշմամբ սահմանվել են Հայաստանի Հանրապետության պետական պահպանության ծառայության ծառայողներին հավելավճար հաշվարկելու նպատակով ատեստավորման կարգը, հավելավճարի հաշվարկման կարգը և հաշվարկված հավելավճարի վճարումը դադարեցնելու հիմքերը:

ՈՒստի ատեստավորման կարգը սահմանելու լիազորությունը Կառավարությանը վերապահելու անհրաժեշտություն չենք տեսնում:

	5. ՀՀ վարչապետի աշխատակազմի սոցիալական հարցերի վարչություն
	08.04.2024թ.

	
	№ 02/10.36/12784-2024

	1. Հոդված 8-ի 2-րդ մասով Օրենքի 16.3-րդ հոդվածում լրացվող 2.2-րդ մասում «Արձակուրդների» բառից առաջ անհրաժեշտ է լրացնել «Ծառայության ծառայողներին» բառերը:
	Ընդունվել է

	2. Հոդված 9-ով նոր խմբագրությամբ շարադրվող Օրենքի 17.1-ին հոդվածի՝ 

1) 3-րդ մասում «հոդվածով սահմանված կարգը տարածվում է» բառերն անհրաժեշտ է փոխարինել «հոդվածի դրույթները տարածվում են» բառերով, քանի որ ՊՊԾ ծառայողների ատեստավորման կարգը սահմանվում է ոչ թե օրենքով, այլ վարչապետի որոշմամբ,
	Ընդունվել է

	2) 6-րդ մասում անհասկանալի է մասնագիտական վերապատրաստման պարտադիր դասընթացներ անցնող ծառայողների դեպքում ատեստավորման համար ոչ շուտ, քան դասընթացներն ավարտելուց երկու ամիս հետո դիմելու պայման սահմանելու տրամաբանությունը:
	Ընդունվել է

Նախագծով առաջարկվող պայմանի տրամաբանության հիմքում ընկած է մասնագիտական վերապատրաստման պարտադիր դասընթացներ անցնելուց հետո իրենց ծառայողական պարտականությունների անմիջական կատարմանն անցած ծառայողների համար անհրաժեշտ փորձառություն և հմտություններ ձեռք բերելու համար բավարար պայմաններ և ժամանակահատված նախատեսելու անհրաժեշտությունը:

	6. ՀՀ վարչապետի աշխատակազմի քաղաքացիական ծառայության գրասենյակ
	08.04.2024թ.

	
	№ 02/10.36/12784-2024

	«Հատուկ պետական պաշտպանության ենթակա անձանց անվտանգության ապահովման մասին» օրենքում և հարակից օրենքներում  փոփոխություններ և  լրացումներ կատարելու մասին» օրենքների նախագծերի (այսուհետ՝ Նախագծեր) վերաբերյալ հայտնում ենք հետևյալը՝


Նախագծերի փաթեթից հանվել է «Հանրային ծառայության մասին» օրենքում լրացում կատարելու մասին» օրենքի նախագիծը, որով առաջարկվում էր «Հանրային ծառայության մասին» օրենքի 3-րդ հոդվածի 3-րդ մասում կատարել լրացում և նախատեսել Պետական պահպանության ծառայությունում ծառայություն՝ որպես պետական ծառայության առանձին տեսակ: Այս կապակցությմաբ հարկ է նշել, որ թեև Նախագծերի փաթեթից հանվել է «Հանրային ծառայության մասին» օրենքում լրացում կատարելու մասին» օրենքի նախագիծը, սակայն Նախագծերով առաջարկվող կարգավորումները խնդրահարույց են հանրային ծառայության հորիզոնական շրջանակին վերաբերող իրավական կարգավորումների համատեքստում: Այսպես՝


«Հատուկ պետական պաշտպանության ենթակա անձանց անվտանգության ապահովման մասին» օրենքի նախագծով առաջարկվում է Պետական պահպանության ծառայությունում ներդնել ծառայության անցնող քաղաքացիների կողմից երդում տալու վերաբերյալ դրույթ, առաջարկվում է փոփոխել ծառայության անցնելու համար ներկայացվող պահանջները և սահմանել, որ ավագ, միջին և կրտսեր խմբի ծառայողների առաջխաղացումն իրականացվում է ծառայության համապատասխան ինքնուրույն կառուցվածքային ստորաբաժանման ղեկավարի կողմից ծառայության պետին ներկայացված հիմնավոր զեկուցագրի հիման վրա, նախատեսվում է նվազեցնել գլխավոր խմբի պաշտոնում նշանակվելու համար ավագ խմբի պաշտոնում ծառայության անհրաժեշտ ժամկետը՝ այն երեք տարուց դարձնել մեկ տարի, առաջարկվում է նաև ծառայողների և նրանց ընտանիքների անդամների սոցիալական պաշտպանվածությունն իրականացնել ազգային անվտանգության մարմիններում ծառայողների և նրանց ընտանիքների անդամների սոցիալական ապահովության հարաբերությունները կարգավորող օրենսդրությանը համապատասխան, ինչպես նաև նախատեսվում է կանոնակարգել ատեստավորում անցկացնելու, կադրերի տրամադրության տակ թողնելու հետ կապված հարաբերությունները, օրենսդրորեն ամրագրել ծառայության համակարգում ուսումնական կենտրոնի ստեղծման մասին դրույթներ և այլն:


Վերոգրյալի կապակցությամբ հարկ է նշել, որ նախ՝ «Պետական կառավարման համակարգի մարմինների մասին» օրենքում փոփոխություն և լրացում կատարելու մասին» 2022 թվականի դեկտեմբերի 23-ի ՀՕ-611-Ն օրենքի 3-րդ հոդվածի 2-րդ մասի համաձայն՝ Պետական պահպանության ծառայությունը ստեղծվել է Ազգային անվտանգության ծառայությունից առանձնացման եղանակով, իսկ մինչ այդ Պետական պահպանության ծառայությունը գործում էր Ազգային անվտանգության ծառայության կառուցվածքում՝ գրասենյակի կարգավիճակով և ազգային անվտանգության մարմիններում ծառայությունը կարգավորող օրենսդրությանը համապատասխան իրականացնում էր օրենքով իրեն վերապահված գործառույթները։ Տվյալ դեպքում թե Ազգային անվտանգության ծառայության կառուցվածքում՝ որպես Պետական պահպանության գրասենյակ, թե Ազգային անվտանգության ծառայությունից առանձնացման եղանակով՝ որպես առանձին ենթակա պետական մարմին՝ Պետական պահպանության ծառայության ստեղծման ժամանակ, թե նախագծային կարգավորումներով Պետական պահպանության ծառայությանը չեն վերապահվում ծառայությանն բնորոշ առանձնահատկություն կամ առանձնահատուկ գործառույթներ, որոնց հաշվառմամբ Պետական պահպանության ծառայությունում ծառայությունը կտարբերվի ազգային անվտանգության մարմիններում ծառայությունից:


Բացի այդ, «Ազգային անվտանգության մարմիններում ծառայության մասին» օրենքի նախաբանի համաձայն՝ սույն օրենքի դրույթները Հայաստանի Հանրապետության պետական պահպանության ծառայության զինծառայողների վրա տարածվում են «Հատուկ պետական պաշտպանության ենթակա անձանց անվտանգության ապահովման մասին» Հայաստանի Հանրապետության օրենքով չկարգավորված մասերով: «Հատուկ պետական պաշտպանության ենթակա անձանց անվտանգության ապահովման մասին» օրենքի 16.3-րդ հոդվածի 1-ին մասի համաձայն՝ Պետական պահպանության ծառայությունում ծառայության անցնելու համար ներկայացվող պահանջների, ծառայողների՝ պաշտոնի նշանակման, տեղափոխման և պաշտոնից ազատման, պաշտոնի և պաշտոնեական պարտականությունների ժամանակավոր կատարման, ծառայողների՝ ծառայության նոր վայր տեղափոխման, կոչումների շնորհման և զրկման, իջեցման ու վերականգնման, կոչումների շնորհման ժամկետների, ծառայողների ատեստավորման, վերապատրաստման, ուսումնառության, ուսումնական ծախսերի փոխհատուցման, կադրերի տրամադրության տակ թողնելու (բացառությամբ սույն հոդվածի 2-րդ մասով նախատեսված դեպքի), աշխատաժամանակի տևողության, հանգստի ժամանակի, հերթապահության, արձակուրդի, ծառայողների իրավունքների, պարտականությունների, ծառայողների նկատմամբ կիրառվող սահմանափակումների, ծառայողին հրամաններ տալու սահմանափակումների, ծառայության ժամկետների (բացառությամբ սույն հոդվածի 4-րդ մասով նախատեսված՝ ծառայության ժամկետները երկարաձգելու դեպքերի), ծառայության ժամկետի հաշվարկման կարգի, ծառայությունից արձակման, ծառայության կամ պաշտոնում վերականգնման, ծառայությունից արձակված ծառայողներին տրվող վճարումների, արտոնությունների և կենսաթոշակի ապահովման հետ կապված հարաբերությունները կարգավորվում են «Ազգային անվտանգության մարմիններում ծառայության մասին» օրենքով:


Միաժամանակ հիշյալ օրենքի 16-րդ հոդվածի 1-ին մասով սահմանված է, որ Պետական պահպանության ծառայության սպաները և ենթասպաները զինծառայողներ են և զինվորական ծառայությունն անցնում են ազգային անվտանգության մարմիններում ծառայությունը կարգավորող օրենսդրությանը համապատասխան՝ հաշվի առնելով սույն օրենքով սահմանված առանձնահատկությունները։


Վերոգրյալ իրավական կարգավորումների բովանդակային մեկնաբանությունից հետևում է, որ Վարչապետին ենթակա պետական մարմնում՝ Պետական պահպանության ծառայությունում, ծառայության հետ կապված հարաբերությունները ենթակա են կարգավորման պետական ծառայության առանձին տեսակ հանդիսացող ազգային անվտանգության մարմիններում ծառայությունը կարգավորող օրենսդրությանը համապատասխան՝ «Հատուկ պետական պաշտպանության ենթակա անձանց անվտանգության ապահովման մասին» օրենքով չկարգավորված մասերով, իսկ «Հատուկ պետական պաշտպանության ենթակա անձանց անվտանգության ապահովման մասին» օրենքով պետք է սահմանվեն պետական պահպանություն իրականացնող մարմնում՝ Պետական պահպանության ծառայությունում ծառայության հետ կապված առանձնահատկությունները: Մինչդեռ Նախագծերով նախատեսվում են սահմանել «Ազգային անվտանգության մարմիններում ծառայության մասին» օրենքով արդեն իսկ սահմանված նույնաբովանդակ և «Հատուկ պետական պաշտպանության ենթակա անձանց անվտանգության ապահովման մասին» օրենքի կարգավորման առարկային չհամապատասխանող իրավական կարգավորումներ՝ առանց փաստակված հիմնավորման կամ առանձնահատկության առկայության, ինչից կարելի է ենթադրել, որ թեև «Հանրային ծառայության մասին» օրենքով պետական ծառայության առանձին տեսակ չի նախատեսվում, սակայն Նախագծերով սահմանվում են պետական պահպանության ծառայության՝ որպես պետական ծառայության առանձին տեսակի կանոնակարգման վերաբերյալ իրավական նորմեր:


Բացի այդ, հարկ է նշել, որ անհամապատասխանություններ են առկա նաև «Հանրային ծառայության մասին», «Ազգային անվտանգության մարմիններում ծառայության մասին» և «Զինվորական ծառայության և զինծառայողի կարգավիճակի մասին» օրենքների իրավադրույթների միջև: Մասնավորապես՝ «Հանրային ծառայության մասին» օրենքի 3-րդ հոդվածի 3-րդ մասով սահմանված է, որ պետական ծառայությունը ընդգրկում է քաղաքացիական ծառայությունը, (...) զինվորական ծառայությունը (բացառությամբ օրենքով սահմանված պարտադիր զինվորական ծառայության զորակոչի միջոցով իրականացվող շարքային կազմի պարտադիր զինվորական ծառայության), ազգային անվտանգության մարմիններում ծառայությունը (...): «Ազգային անվտանգության մարմիններում ծառայության մասին» օրենքի 1-ին հոդվածի 1-ին մասի համաձայն՝ Ազգային անվտանգության մարմիններում ծառայությունը զինվորական ծառայություն է, որի առանձնահատկությունները սահմանվում են սույն օրենքով, այլ օրենքներով և իրավական ակտերով: «Զինվորական ծառայության և զինծառայողի կարգավիճակի մասին» օրենքի 3-րդ հոդվածով սահմանված է, որ զինվորական ծառայությունը Հայաստանի Հանրապետության պաշտպանության և ներքին գործերի նախարարությունների ու ազգային անվտանգության համակարգերում օրենքով սահմանված պետական ծառայության տեսակ է: Սույն օրենքով և այլ օրենքներով սահմանված կարգով զինվորական ծառայություն անցնող անձինք համարվում են զինծառայող: 


Միաժամանակ «Զինվորական ծառայության և զինծառայողի կարգավիճակի մասին» օրենքի 72-րդ հոդվածի 1-ին մասով սահմանված է, որ  սույն օրենքի 6-րդ բաժնի (Զինծառայողների դրամական ապահովությունը և սոցիալական ապահովությունը) դրույթների կիրառման իմաստով` զինծառայողներ են համարվում պաշտպանության և ներքին գործերի նախարարությունների, ազգային անվտանգության և պետական պահպանության մարմինների համակարգերում համապատասխան ծառայության մեջ գտնվող անձինք:


Վերոնշյալ իրավական կարգավորումներից պարզ է դառնում, որ պետական ծառայության տեսակները սահմանող «Հանրային ծառայության մասին» օրենքով զինվորական ծառայությունը և ազգային անվտանգության մարմիններում ծառայությունը սահմանված են որպես պետական ծառայության առանձին տեսակներ, մինչդեռ «Զինվորական ծառայության և զինծառայողի կարգավիճակի մասին» օրենքով մի դեպքում զինվորական ծառայություն է համարում նաև ազգային անվտանգության համակարգերում օրենքով սահմանված պետական ծառայությունը և ըստ այդմ՝ այդ օրենքներով սահմանված կարգով զինվորական ծառայություն անցնող անձանց համարում է զինծառայող, իսկ մեկ այլ դեպքում՝ միայն զինծառայողների դրամական և սոցիալական ապահովության դրույթների կիրառման իմաստով է ազգային անվտանգության և պետական պահպանության մարմինների համակարգերում ծառայության մեջ գտնվող անձանց համարում զինծառայողներ:


Ամփոփելով վերոգրյալը՝ գտնում ենք, որ Նախագծերով առաջարկվող իրավական կարգավորումները վերը նշված դիտարկումների համատեքստում ունեն վերանայման կամ փաստարկված հիմնավորման անհրաժեշտություն:
	Ընդունվել է 
Նախագծից հանվել են «Ազգային անվտանգության մարմիններում ծառայության մասին» օրենքով արդեն իսկ սահմանված նույնաբովանդակ և իրավական կարգավորումները, ինչպես նաև այլ դրույթներ: Մասնավորապես.
· Ծառայության պետին վերապահվող մի շարք լիազորություննե: Մևնույն ժամանակ լրամշակված Նախագծով առաջարկվում է կատարել լրացում «Ազգային անվտանգության մարմիններում ծառայության մասին» օրենքում, համաձայն որի լիազոր մարմնի ղեկավարին վերապահված լիազորություններից կօգտվի Ծառայության պետը «Հատուկ պետական պաշտպանության ենթակա անձանց անվտանգության ապահովման մասին» Հայաստանի Հանրապետության օրենքով չկարգավորված մասերով:
· Ծառայությունում ծառայության անցնող քաղաքացիների կողմից երդում տալու վերաբերյալ դրույթը:
· Ծառայության համակարգում ուսումնական կենտրոնի ստեղծման մասին դրույթը:
Ինչ վերաբերվում է «Հանրային ծառայության մասին», «Ազգային անվտանգության մարմիններում ծառայության մասին» և «Զինվորական ծառայության և զինծառայողի կարգավիճակի մասին» օրենքների իրավադրույթների միջև առկա անհամապատասխանություններին, ապա հաշվի առնելով բարձրացվող հարցի կարևորությունը և խիստ առանձնահատուկ բնույթը, նպատակահարմար կգտնեինք հարցին անդրադառնալ առանձին՝ դրան առնչվող կարգավորումները մանրակրկիտ ուսումնասիրելու և ՀՀ արդարադատության նախարարության, ՀՀ ՊՆ, ՀՀ ԱԱԾ ու ՀՀ վարչապետի աշխատակազմի համապատասխան ստորաբաժանումների գործընկերների հետ աշխատանքային քննարկումների արդյունքում՝ առանձին նախագծի տեսքով:



